
Монгол Улсын Их Хурлын 2021 оны намрын ээлжит чуулганы 

Нийгмийн бодлогын байнгын хорооны 11 дүгээр сарын 17-ны 

өдөр /Лхагва гараг/-ийн хуралдааны товч тэмдэглэл

Нийгмийн бодлогын байнгын хорооны дарга М.Оюунчимэг ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 17 гишүүнээс 9 гишүүн хүрэлцэн ирж, 52.9 хувийн ирцтэйгээр хуралдаан 11 цаг 22 минутад Төрийн ордны “Үндсэн хууль” танхимд эхлэв.

Чөлөөтэй: П.Анужин, Д.Батлут, Ч.Ундрам, С.Чинзориг, Ц.Идэрбат;

Эмнэлгийн чөлөөтэй: Д.Сарангэрэл.

Нэг.Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2020.04.07-ны өдөр өргөн мэдүүлсэн, анхны хэлэлцүүлэг, үргэлжилнэ/ 
Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Хөдөлмөр эрхлэлтийн бодлогын хэрэгжилтийг зохицуулах газрын дарга С.Дамбий, мөн газрын ахлах шинжээч Э.Хатантуул нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Төгсцэнгэл, Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр, референт Б.Мажигсүрэн нар байлцав. 
Ажиллах хүчний шилжилт хөдөлгөөний тухай хуулийн шинэчилсэн найруулгын төслийн 30 дугаар зүйлтэй холбогдуулан Улсын Их Хурлын гишүүн Ц.Мөнх-Оргилын тавьсан асуултад Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр хариулж, тайлбар хийв.

Нэг.Ажиллах хүчний шилжилт хөдөлгөөний тухай хуулийн шинэчилсэн найруулгын төслийн 30 дугаар зүйлээр санал хураалт явуулав.
М.Оюунчимэг: Ажлын хэсгийн гаргасан, Төслийн 34 дүгээр зүйлийн 34.1 дэх хэсгийн “ажлын байрны төлбөрийн нэг сарын хэмжээ нь” гэсний дараа “Хөдөлмөр нийгмийн зөвшилцлийн гурван талт Үндэсний хорооноос тогтоосон” гэж нэмж, 34.1 дэх хэсгийн Тайлбар хэсгийн “гадаад ажилтныг ажлын байраар хангаж, орлого бүхий” гэснийг “гадаад ажилтнаар” гэж, 34.6 дахь хэсгийн “Энэ хуулийн 32.1.1-32.1.6-д” гэснийг “Энэ хуулийн 27.1-д” гэж тус тус өөрчилж, 34.2, 34.3 дахь хэсгийг хасаж, мөн зүйлийн 34.5 дахь хэсгийг доор дурдсанаар өөрчлөн найруулж, 34.3 дахь хэсэг болгох:

“34.3.Гадаад ажилтны ажлын байрны төлбөр төлөх, төлбөрөөс хөнгөлөх, чөлөөлөх, төлбөрийн зөрүүг буцаан авах, тэдгээрийн бүртгэл хөтлөхтэй холбоотой журмыг Засгийн газар батална.” гэсэн саналыг дэмжье гэсэн санал хураалт явуулъя.

Зөвшөөрсөн:

7

Татгалзсан:
           4

Бүгд:


         11

57.1 хувийн саналаар дэмжигдлээ.

Улсын Их Хурлын гишүүн Б.Баярсайханы саналыг дэмжсэнд тооцов.

Хоёр.Ажиллах хүчний шилжилт хөдөлгөөний тухай хуулийн төсөлтэй хамт өргөн мэдүүлсэн Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
М.Оюунчимэг: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Хөдөлмөр эрхлэлтийг дэмжих тухай хуульд доор дурдсан агуулгатай хэсэг, заалт нэмсүгэй:

              1/23 дугаар зүйлийн 23.1.15 дахь заалт:

               23.1.15.гадаадад хөдөлмөр эрхэлж, дадлагажиж байгаа монгол ажилтны эрх, хууль ёсны ашиг сонирхлыг хамгаалах зорилгоор хилийн чанадад байгаа Монгол Улсын иргэдэд туслах сангийн үйл ажиллагааг дэмжих;

              2/23 дугаар зүйлийн 23.6 дахь хэсэг:

23.6.Aжиллах хүчний шилжилт хөдөлгөөний тухай хуулийн 34.5-д заасан ажлын байрны төлбөр төлөх, төлбөрөөс хөнгөлөх, чөлөөлөх, төлбөрийн зөрүүг буцаан авах талаарх харилцааг зохицуулсан журмыг Засгийн газраас батална.” гэсэн санал хураалт явуулъя.

Зөвшөөрсөн:

7

Татгалзсан:

4

Бүгд:

57.1 хувийн саналаар дэмжигдлээ.

Гурав.Ажиллах хүчний шилжилт хөдөлгөөний тухай хуулийн төсөлтэй хамт өргөн мэдүүлсэн Боловсролын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
М.Оюунчимэг: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Боловсролын тухай хуулийн 28 дугаар зүйлийн 28.1.11 дэх заалтыг доор дурдсанаар өөрчлөн найруулсугай:

           28.1.11.гадаадын их сургууль, дээд сургууль, коллеж, эрдэм шинжилгээний байгууллага, сургалтын төвд хувийн болон байгууллагын зардлаар суралцах хүнд зуучлах, мэдээллийн нэгдсэн бүртгэлд хамруулах, хяналт тавих, холбогдох журмыг баталж мөрдүүлэх.” гэсэн санал хураалт явуулъя.

Зөвшөөрсөн:
  8

Татгалзсан:
  3

Бүгд:

72.7 хувийн саналаар дэмжигдлээ.

  Байнгын хорооны хуралдаанаар 1 асуудал хэлэлцэв.

Хуралдаан 33 минут үргэлжилж, 17 гишүүнээс 11 гишүүн хүрэлцэн ирж, 64.7 хувийн ирцтэйгээр 11 цаг 55 минутад өндөрлөв.


Тэмдэглэлтэй танилцсан:


НИЙГМИЙН БОДЛОГЫН

БАЙНГЫН ХОРООНЫ ДАРГА



М.ОЮУНЧИМЭГ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨХ АЛБАНЫ ШИНЖЭЭЧ



Б.БАТГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ НИЙГМИЙН БОДЛОГЫН БАЙНГЫН ХОРООНЫ 11 ДҮГЭЭР САРЫН 17-НЫ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Оюунчимэг: Байнгын хорооныхоо гишүүдийн энэ өдрийн амгаланг айлтгая. Ирц 52.6 хувьтай. Ирц бүрдсэн тул Нийгмийн бодлогын байнгын хорооны 2021 оны 11 дүгээр сарын 17-ны өдрийн хуралдааныг нээснийг мэдэгдье.
Өнөөдрийн Байнгын хорооны хуралдаанаар зарчмын зөрүүтэй хоёр саналаар санал хураалт явагдахаар байгаа. Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлэг үргэлжилнэ.
Хэлэлцэх асуудалтай холбоотой өөр саналтай гишүүд байна уу? Алга байна. Баярсайхан гишүүн ирсэн байна, Батлут гишүүн чөлөөтэй гадаад томилолттой байгаа, Бейсен гишүүн ирж байна, Ганбаатар гишүүн ирсэн, Жаргалмаа гишүүн ирсэн байна, Мөнх-Оргил гишүүн ирсэн байна, Оюунчимэг гишүүн ирсэн байна, Сандаг-Очир гишүүн ирсэн байна, Сарангэрэл гишүүн өвчтэй, Саранчимэг гишүүн ирсэн байна, Одонтуяа гишүүн ирсэн байна, Чинбүрэн гишүүн ирсэн байна. Чинзориг гишүүн, Ундрам гишүүн, Туваан гишүүн, Идэрбат гишүүд хуралдаа орж ирээрэй. Туваан гишүүн маань орж ирж байна.
Хуулийн төслийн 30 дугаар зүйл дээр ажлын хэсэг хуралдаад зарчмын саналаа бэлтгэснийг та бүхэндээ танилцуулъя. Мөн дагаж өргөн мэдүүлсэн хоёр хуулийн төсөл дээр зарчмын хоёр санал байгаа.
Нэг.Ажиллах хүчний шилжилт хөдөлгөөний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлэг үргэлжилнэ.
1.Төслийн гучин дөрөвдүгээр зүйлийн 34.1 дэх хэсгийн “ажлын байрны төлбөрийн нэг сарын хэмжээ нь” гэсний дараа “Хөдөлмөр нийгмийн зөвшилцлийн гурван талт Үндэсний хорооноос тогтоосон” гэж нэмж, 34.1 дэх хэсгийн Тайлбар, хэсгийн “гадаад ажилтныг ажлын байраар хангаж орлого бүхий” гэснийг “гадаад ажилтнаар” гэж, 34.6 дахь хэсгийн “Энэ хуулийн 32.1.1-32.1.6-д” гэснийг “Энэ хуулийн 27.1-д” гэж тус тус өөрчилж 34.2, 34.3 дахь хэсгийг хасаж, мөн зүйлийн 34.5 дахь хэсгийг доор дурдсанаар өөрчлөн найруулж, 34.3 дахь хэсэг болгох:
“34.3.Гадаад ажилтны ажлын байрны төлбөр төлөх, төлбөрөөс хөнгөлөх, чөлөөлөх, төлбөрийн зөрүүг буцаан авах, тэдгээрийн бүртгэл хөтлөхтэй холбоотой журмыг Засгийн газар батална.”
Санал гаргасан: Ажлын хэсэг
Санал хураалт. Дэмжье гэсэн горимоор санал хураалт явуулъя гишүүд ээ.
Баярсайхан гишүүнийг зөвшөөрсөнд тооцлоо. 70 хувийн саналаар санал дэмжигдлээ.
Одоо хамт өргөн мэдүүлсэн хоёр хуулийн төслөөр санал хураалт байгаа.
Хоёр.Ажиллах хүчний шилжилт хөдөлгөөний тухай хуулийн төсөлтэй хамт өргөн мэдүүлсэн Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
1.Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Хөдөлмөр эрхлэлтийг дэмжих тухай хуульд доор дурдсан агуулгатай хэсэг, заалт нэмсүгэй:
              1/23 дугаар зүйлийн 23.1.15 дахь заалт:
               “23.1.15.гадаадад хөдөлмөр эрхэлж, дадлагажиж байгаа монгол ажилтны эрх, хууль ёсны ашиг сонирхлыг хамгаалах зорилгоор хилийн чанадад байгаа Монгол Улсын иргэдэд туслах сангийн үйл ажиллагааг дэмжих;
              2/23 дугаар зүйлийн 23.6 дахь хэсэг:
23.6.Aжиллах хүчний шилжилт хөдөлгөөний тухай хуулийн 34.5-д заасан ажлын байрны төлбөр төлөх төлбөрөөс хөнгөлөх, чөлөөлөх, төлбөрийн зөрүүг буцаан авах талаарх харилцааг зохицуулсан журмыг Засгийн газраас батална.”
Санал гаргасан: Ажлын хэсэг
Санал хураалт. Дэмжье гэдэг горимоор санал хураалт.  
72.7 хувийн саналаар санал дэмжигдлээ.
Гурав.Ажиллах хүчний шилжилт хөдөлгөөний тухай хуулийн төсөлтэй хамт өргөн мэдүүлсэн Боловсролын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:
1.Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Боловсролын тухай хуулийн 28 дугаар зүйлийн 28.1.11 дэх заалтыг доор дурдсанаар өөрчлөн найруулсугай:
           28.1.11.гадаадын их сургууль, дээд сургууль, коллеж, эрдэм шинжилгээний байгууллага, сургалтын төвд хувийн болон байгууллагын зардлаар суралцах хүнд зуучлах, мэдээллийн нэгдсэн бүртгэлд хамруулах, хяналт тавих, холбогдох журмыг баталж мөрдүүлэх.”
Санал гаргасан: Ажлын хэсэг
Дэмжье гэсэн горимоор санал хураалт
72.7 хувийн саналаар саяын санал дэмжигдлээ.
М.Оюунчимэг: Тэр харьяатын алба нь манайх тухайн үйлчлэгчийн асуудал. Өнөр өө, энэ дээр ямар байр суурьтай байна, хэл дээ. 29-ийг бүхэлд нь авчихсан шүү дээ. Зүгээр Монгол компаниас зуучлах, зөвшөөрөхгүй байж болно гэдэг юм уу?
Г.Өнөрбаяр: Микрофонгүй ярьчих уу?
М.Оюунчимэг: Тэг, тэг.
Манай хуулийн зарчим бол нөлөөл нэгдүгээрт дотоодын хөдөлмөрийн зах зээлийг хамгаалах, тэгээд үндэсний хүний нөөцийн чадлыг бэхжүүлэх гэсэн энэ зарчим дээр тулгуурлаж ирсэн юм. Одоо хүчин төгөлдөр хэрэгжиж байгаа хууль маань гаднаас өөр ажиллах хүч авах нь аж ахуй нэгж байгууллагаар дамжиж авч байгаа. Энэ хуулийн төсөл ч гэсэн зөвхөн аж ахуйн нэгж байгууллагаар дамжиж явна гэсэн ийм концесс хийгдсэн юм байна.
Өмнө нь ажлын хэсэг дээр ялангуяа гэр үйлчилгээний ажил яригдсан. Одоо Монголд 300 гаруй үйлчилгээ хийж байна. Тэгээд өөрөөр хэлбэл, ерөнхийдөө одоо орж ирээд бодит байдал ямар байдаг вэ гэхээр боловсролын байгууллагад ажил олгогч, нэг компанид ажиллах, гадаад харилцааны менежер, орчуулагч гэдэг ч юм уу, ийм маягаар. Тэгээд бид нар бол өөрөөр хэлбэл энэ зуучлах үйлчилгээ эрхлэх эрх бүхий зуучлагчаар дамжуулна л гэдэг ийм томьёоллыг бол одоо гаргаж өгсөн. /микрофонгүй ярив/
Ц.Мөнх-Оргил: Өнөр өө, ийм байхгүй юу, 300 биш. Тэр бол худлаа. /микрофонгүй ярив/
М.Оюунчимэг: Гэхдээ Мөнх-Оргил дарга сая ярилаа шүү дээ. Энэ хуулийн маань концепц бол одоо яг л аж ахуйн нэгж, байгууллагаа ер нь хариуцлагажуулъя, тэгээд ороод ирчихсэн. Одоо бид нар зөвхөн гэрийн үйлчилгээ дээр тусгайлан заалт оруулаад энэ хүнээс тусгай зөвшөөрөл шаардах гэвэл энэ чинь бүр бүхэлдээ өөрчлөлт ороод, агуулга нь, үндсэн зорилго маань өөр болчих учраас энэ дээр зүгээр нэг журамдаа, Засгийн газар журам гаргаж гаргана шүү дээ. Журамдаа, гэрийн үйлчлэгчтэй холбоотой заалт дээр ийм юм ингэнэ гээд журамд нь л заагаад өгчихье. Тэгэхгүй бол энд хууль дээр тусгайлан гэрийн үйлчлэгч гэж оруулаад явчих дэмий байх аа. Өнөрбаяр 3 дугаар микрофон.
Г.Өнөрбаяр: Энэ тоо, ялангуяа хувь хүн, өрхийн хэрэгцээ, гэрийн үйлчилгээний авч байгаа ажлын байр бол цаашдаа бол бас өсөн нэмэгдэнэ. Энэ бол бас зайлшгүй байх ёстой. Бусад улс орнууд ч гэсэн байгаа, ийм үзүүлэлт. Тийм учраас бид нар бол анх хуулийн төсөл дээрээ бол энэ амьдрал дээр Монголд ч гэсэн одоо бас нэлээд орж ирсэн. Өөрөөр хэлбэл, тэлээд явж байгаа асуудал байна. Тийм учраас энийг бол заавал хуулийн хүрээнд шийдэх нь зөв гэдэг ийм агуулгаар бол ажлын хэсэг болон манай яам бол оруулж ирсэн. Тэгээд ажлын хэсэг дээрээ бас ярьж байгаад яг энэ 29 дүгээр зүйлийг хасъя гээд тэгчихсэн байгаа.
Би бол уг нь бол, энэ гэрийн үйлчилгээний ажилтан бол ер нь байх нь зөв. Хуулийн хувьд ч гэсэн зохицуулалт хийгээд өгчихвөл тодоорхой бөгөөд ойлгомжтой байх болно л гэдгийг хэлье.
М.Оюунчимэг: Зарчмын зөрүүтэй санал хурааж дууслаа. Хуралдаа идэвхтэй оролцсон гишүүддээ баярлалаа.
ДУУНЫ БИЧЛЭГЭЭС ХУРАЛДААНЫ
ДЭЛГЭРЭНГҮЙ ТЭМДЭГЛЭЛ БУУЛГАЖ,
ХЯНАСАН: ШИНЖЭЭЧ                                                                   Б.БАТГЭРЭЛ

